
ᑐᓴᒐᒃᓴᖅ 
ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᑕᐅᓂᖏᓐᓄᑦ ᐅᓪᓗᒥ ᒪᓕᒐᓕᐅᕐᕕᐅᑉ ᐃᓗᐊᓄᑦ ᓴᖅᑭᑎᑎᓚᐅᖅᐳᑦ 
ᖃᐅᔨᓴᕈᑎᒋᓚᐅᖅᑕᒥᖕᓂᒃ 1999-2000 ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᕆᓚᐅᖅᑕᖏᓐᓂᒃ ᑐᓴᒐᒃᓴᓕᕆᓂᕐᒧᑦ 
ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᓄᓇᕗᒥ.  

ᐃᓖᓐ ᑮᓇᓐ ᐱᓐᔅ, ᑐᓴᒐᒃᓴᓕᕆᓂᕐᒧᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒥ, ᐃᖕᒥᒃᑰᓕᖓᓪᓗᓂ ᐱᓕᕆᔨᐅᕗᖅ 
ᒪᓕᒐᓕᐅᖅᑎᒃᑯᓐᓄᑦ. ᓯᕗᓪᓕᖅᐹᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᕆᓚᐅᖅᑕᖏᑦ ᑐᓐᓂᐅᑕᐅᓚᐅᖅᐳᑦ 
ᒪᓕᒐᓕᐅᖅᑎᒃᑯᓐᓄᑦ ᑭᖑᓪᓕᖅᐹᒥ ᑲᑎᒪᕐᔪᐊᓚᐅᖅᑎᓪᓗᒋᑦ. ᑐᓴᐅᒪᔾᔪᑎᒃᓴᓂᒃ ᑲᖑᓇᖅᑐᓂᒡᓗ ᑲᒥᓯᓇ ᑲᑎᒪᔨᕋᓛᑦ 
ᓵᖓᓄᐊᖅᓯᒪᓚᐅᖅᐳᖅ ᑭᒃᑯᑐᐃᓐᓇᐃᑦ ᑲᑎᒪᕐᔪᐊᖅᑎᑕᐅᑎᓪᓗᒋᑦ ᐅᓂᒃᑳᒥᓂᒃ ᐅᖃᐅᓯᖃᖅᖢᓂ 
ᐊᑐᓕᖁᔨᒍᑎᒋᔭᒥᓂᒡᓗ ᓄᕕᐱᕆ 2000-ᖑᓚᐅᖅᑐᒥ.  

ᑐᓴᒐᒃᓴᓕᕆᓂᕐᒧᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐱᓕᕆᐊᖏᑦ ᐊᑐᕐᓂᖃᒻᒪᕆᒃᐳᑦ ᐃᑲᔪᖅᑕᐅᓯᒪᖁᓪᓗᒋᑦ ᑖᒃᑯᐊ 
ᒐᕙᒪᒃᑯᑦ ᑐᓴᖅᑎᑎᖃᑦᑕᖁᓪᓗᒋᑦ ᑐᓴᖅᑎᑕᐅᒋᐊᖃᖅᑐᓂᒃ, ᐊᒻᒪᓗ ᐃᒃᐱᒍᓱᑦᓯᐊᖃᑦᑕᖁᓪᓗᒋᑦ ᑲᖑᓇᖅᑐᓂᒃ 
ᑕᑯᑎᑕᐅᒋᐊᖃᖏᑦᑐᓂᒃ ᑭᒃᑯᑐᐃᓐᓇᕐᓄᑦ,, ᐅᖃᓚᐅᖅᐳᖅ ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ 
ᐃᒃᓯᕙᐅᑕᐅᓪᓗᓂᓗ ᒐᕙᒪᒃᑯᑦ ᐊᐅᓚᑕᖏᓐᓄᑦ ᑲᑎᒪᔨᕋᓛᓂ. ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᖃᓄᑐᐃᓐᓇᖅ 
ᐃᓱᒫᓗᒍᑎᒋᔭᒥᖕᓂᒃ ᐅᖃᐅᓯᖃᕈᓐᓇᕆᐊᒃᓴᖅ ᑖᓐᓇ ᐱᖃᑎᒋᔭᐅᓪᓗᓂ ᑐᓴᒐᒃᓴᓕᕆᓂᕐᒧᑦ ᑲᖑᓇᖅᑐᓕᕆᓂᕐᒧᓪᓗ 
ᑲᒥᓯᓇ, ᑕᐃᒪᓐᓇᓗ ᐅᖃᖅᓯᒪᓪᓗᓂ ᐅᓂᒃᑳᓕᐊᕆᓯᒪᔭᒥᓂ ᐅᕙᑦᑎᓐᓄᑦ..  

ᐅᖃᐅᓯᖃᓚᐅᖅᖢᑎᒡᓗ ᐱᓕᕆᐊᖃᓚᐅᖅᖢᑎᒃ ᐊᑐᓂ ᐊᑐᓕᖁᔨᒍᑎᒋᓯᒪᔭᖏᓐᓂᒃ ᐅᓂᒃᑳᒥᓂ ᑖᓐᓇ 
ᑐᓴᒐᒃᓴᓕᕆᓂᕐᒧᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇ, ᑲᑎᒪᔨᕋᓛᓪᓗ ᐊᑐᓕᖁᔨᒍᑎᓕᐅᖃᑕᐅᓚᐅᖅᓗᑎᒃ ᑕᒪᒃᑯᐊ 
ᐱᔾᔪᑎᒋᓪᓗᒋᑦ ᑲᖑᓇᖅᑐᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᒋᐊᖃᖏᑦᑐᑦ ᐋᓐᓂᐊᖅᑐᓕᕆᒍᑕᐅᕙᒃᑐᑦ ᖃᐅᔨᓴᕈᑕᐅᕙᒃᑐᑦ 
ᖃᓂᒪᖃᖅᑐᓂᒃ, ᐊᒻᒪᓗ ᐅᖃᐅᓯᖃᓚᐅᖅᖢᑎᒃ ᐊᒥᓱᓂᒃ ᑭᒃᑯᑐᐃᓐᓇᐃᑦ ᑐᓴᐅᒪᓂᖅᓴᐅᒋᐊᖃᓕᕐᓂᖏᓐᓄᑦ ᖃᓄᖅ 
ᐱᔪᓐᓇᖃᑦᑕᕈᓐᓇᕆᐊᒃᓴᖅ ᑐᓴᒐᒃᓴᓂᒃ ᐊᒻᒪᓗ ᑲᖑᓇᖅᑐᓕᕆᓂᕐᒧᑦ ᐱᔪᓐᓇᕐᓂᖃᕐᓂᖏᓐᓄᑦ ᓄᓇᕗᒥᐅᑦ ᒪᓕᒐᑦ 
ᒪᓕᒡᓗᒋᑦ.  

ᑲᑎᒪᔨᕋᓛᑦ ᑐᒃᓯᕋᖅᓯᒪᕗᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑎᒋᐊᖃᕐᓂᖏᓐᓄᑦ ᑲᑎᒪᕕᐅᑉ ᐃᓗᐊᓄᑦ ᑭᐅᔾᔪᑎᓂᒃ 
ᐅᓂᒃᑳᓕᐊᖏᓐᓄᑦ ᐊᑐᓕᖁᔨᒍᑎᖃᕐᓗᑎᒡᓗ 120 ᐅᓪᓗᐃᑦ ᐊᓂᒍᓚᐅᖏᓐᓂᖏᓐᓂ ᑭᐅᒍᑎᖃᕐᓗᑎᒃ, ᑖᒃᑯᐊ 
ᒪᓕᒡᓗᒋᑦ ᒪᓕᒐᓕᐅᖅᑎᑦ ᐊᑐᐊᒐᖁᑎᖏᑦ.  

ᐊᑐᓂ ᐱᔪᓐᓇᕐᓂᖃᕆᐊᖃᕐᒪᑕ ᐃᓄᐃᑦ ᑭᒃᑯᑐᐃᓐᓇᐃᑦ ᖃᐅᔨᒪᒍᒪᔭᒥᓂᒃ ᐊᒻᒪᓗ ᑕᒪᒃᑯᐊ ᓴᐳᔾᔭᐅᓂᖃᕆᐊᖃᖅᓱᑎᒃ 
ᐃᓄᖕᒧᑦ ᖃᓄᐃᓐᓂᖓᓄᑦ ᑐᓴᐅᒪᒍᑎᒃᓴᐃᑦ ᑎᑎᖃᐃᑦ ᑕᑯᔭᒃᓴᐅᒋᐊᖃᖏᒻᒪᑕ ᑕᒪᓐᓇ 
ᐱᓕᕆᐊᕆᔭᐅᖏᓐᓇᐅᔭᕆᐊᖃᖅᓱᓂ ᑕᑯᔭᒃᓴᐅᑎᑕᐅᒋᐊᖃᖏᓐᓂᖏᓐᓄᑦ,, ᒥᔅᑕ ᑐᑐ ᐅᖃᓚᐅᖅᐳᖅ.  

ᑐᑭᓯᒋᐊᒃᑲᓐᓂᕈᒪᒍᑉᓯ ᖃᐅᔨᒋᐊᕈᓐᓇᖅᑐᓯ ᐆᒧᖓ:  

ᕼᐊᓐᑐ ᑐᑐ, ᒪᓕᒐᓕᐅᖅᑎ  
ᐃᒃᓯᕙᐅᑕᖅ, ᒐᕙᒪᒃᑯᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖃᓛᓂ 
ᐅᖃᓘᑖ: 867 975 5000  
ᓱᑲᔪᒃᑯᑦ: 867 975 5190 

 


